
ԲՆԱԿԵԼԻ ՏԱՐԱԾՔ ՆՎԻՐԱԲԵՐԵԼՈՒ ՄԱՍԻՆ

         Ղեկավարվելով Հայաստանի Հանրապետության քաղաքացիական օրենսգրքի 605-րդ հոդվածով՝ Հայաստանի Հանրապետության կառավարությունը  ո ր ո շ ու մ  է.
1. Հայաստանի Հանրապետության Շիրակի մարզպետարանի աշխատակազմ պետական կառավարչական հիմնարկին ամրացված՝ Գյումրի քաղաքի Անի թաղամասի 13 փողոցի  11ա շենքի՝ ընդհանուր 57.48 քառ. մետր մակերեսով N 5 բնակարանը Հայաստանի Հանրապետության օրենսդրությամբ սահմանված կարգով նվիրաբերել փաստացի տիրապետող Վահե Արշալույսի Միրզոյանին (անձնագիր՝ AN0402664 տրված 11.03.2013թ. 034-ի կողմից)՝ որպես բնակելի տարածք օգտագործելու պայմանով: 

2. Հայաստանի Հանրապետության Շիրակի մարզպետին՝ սույն որոշումն ուժի մեջ մտնելուց հետո մեկամսյա ժամկետում սահմանված կարգով ապահովել սույն որոշման 1-ին կետում նշված բնակելի տարածքի հանձնման-ընդունման աշխատանքների կատարումը, տարածքի  նվիրաբերության պայմանագրի կնքումը` դրանում նախատեսելով, որ սույն որոշման 1-ին կետից բխող գույքային իրավունքների պետական գրանցման ծախսերը ենթակա են իրականացման նվիրառուի միջոցների հաշվին:
	1. <Բնակելի տարածք նվիրաբերելու մասին>  ՀՀ կառավարության որոշման նախագծի հիմնավորում

	1.
	Անհրաժեշտությունը

	
	ՀՀ կառավարության սույն որոշման ընդունման անհրաժեշտությունը պայմանավորված է ՀՀ Շիրակի մարզի դատախազության միջնորդ գրությամբ՝ երկար տարիներ դատախազությունում աշխատող Վ. Միրզոյանի ընտանիքի բնակարանային խնդրի լուծման նպատակով: 

	2.
	Ընթացիկ իրավիճակը և խնդիրները

	 
	Վահե Արշալույսի Միրզոյանը 2000 թվականից աշխատում է ՀՀ Շիրակի մարզի դատախազությունում՝ ներկայումս, որպես դատախազության ավագ դատախազ:

Հաշվի առնելով ՀՀ Շիրակի մարզի դատախազի 2003թ. դեկտեմբերի 22-ի միջնորդությունը Վահե Միրզոյանին ծառայողական բնակարան հատկացնելու մասին, ՀՀ Շիրակի մարզպետի 2004թ. մայիսի 15-ի թիվ 106 որոշմամբ Շիրակի մարզպետարանին ամրացված Գյումրի քաղաքի Անի թաղամասի 13 փողոցի 11ա շենքի թիվ 5 երկու սենյականոց բնակարանը, որպես ծառայողական բնակարան, հատկացվել է Շիրակի մարզի դատախազությանը՝ Վահե Միրզոյանի ժամանակավոր բնակության հարցը լուծելու համար: Վերջինս 2004 թվականի հունիս ամսից մինչ օրս կնոջ և երկու երեխաների հետ բնակվում է նշված բնակարանում: 

26.11.2014թ.-ի թիվ 64/18-1/36-14 գրությամբ ՀՀ Շիրակի մարզի դատախազ Ր.Վ. Ասլանյանը միջնորդություն է ներկայացրել՝ վերոնշյալ բնակարանը ՀՀ օրենսդրությամբ սահմանված կարգով, որպես բնակելի տարածք Վ. Միրզոյանին նվիրբերելու՝ նրա ընտանիքի բնակարանային խնդիրը լուծելու համար, հաշվի առնելով նաև 10 տարուց ավելի վերջինիս կողմից նշված բնակարանը տիրապետելու հանգամանքը:

Հիմք ընդունելով վերոնշյալ միջնորդությունը, ինչպես նաև Վ. Միրզոյանի դիմումը, ներկայացված փաստաթղթերի հիման վրա, առաջնորդվելով ՀՀ քաղաքացիական օրենսգրքի 605-րդ հոդվածի պահանջներով՝ նախապատրաստվել և շրջանառության մեջ է դրվել <Բնակելի տարածք նվիրաբերելու մասին> ՀՀ կառավարության որոշման նախագիծը, որով առաջարկվում է ՀՀ Շիրակի մարզպետարանի տնօրինության՝ Գյումրի քաղաքի Անի թաղամասի 13 փողոցի 11ա շենքի թիվ 5 բնակարանը նվիրաբերել Վ. Միրզոյանին՝ որպես բնակելի տարածք օգտագործելու պայմանով:

	3.
	Տվյալ բնագավառում իրականացվող քաղաքականությունը 

	
	Սոցիալական և կենցաղային խնդիրների դրական և արդարացի լուծումը։

	4.
	Կարգավորման նպատակը և բնույթը 

	
	ՀՀ կառավարության սույն որոշման նախագծի ընդունման նպատակը ծառայողական բնակարանում բնակվող ընտանիքի բնակարանային խնդրի լուծումն է: 

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ ԿԱ պետական գույքի կառավարման վարչության պետական գույքի կառավարման քաղաքականության վարչության կողմից 

	6.
	Ակնկալվող արդյունքը

	
	Բնակչության բնակարանային խնդիրների լուծումը: 

	7.
	Այլ տեղեկություններ

	
	---------------------- 


	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	<Բնակելի տարածք նվիրաբերելու մասին> ՀՀ կառավարության որոշման նախագծի ընդունման կապակցությամբ պետական և տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազեցում չի նախատեսվում:




	3.  Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	-----------

	3.
	Այլ տեղեկություններ

	 
	 ----------

	4. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում` e-gov.am հասցեում: 

	2.
	Հասարակության մասնակցությունը նախագծմանը և /կամ քննարկումներին

	
	 --------

	3.
	Այլ տեղեկություններ

	
	--------


	5. Ամփոփաթերթ նախագծի  վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը 
	Առարկության, առաջարկության ստացման ամսաթիվը, գրության համարը
	Առարկության  կամ առաջարկության բովանդակությունը
	Եզրակացություն
	Կատարված փոփոխու-թյունները

	ՀՀ ֆինանսների նախարարություն  
	03.12.2014թ. 

N 
	Դիտողություններ և առաջարկություններ չկան: 
	-
	-

	  ՀՀ Շիրակի մարզպետարան
	03.12.2014թ. 

N 
	Դիտողություններ և առաջարկություններ չկան: 
	-
	-

	ՀՀ արդարադատության նախարարություն
	03.12.2014թ.

N 02/9513-14
	1. Նախագծի /այսուհետ՝ նախագիծ/ նախաբանն անհրաժեշտ է խմբագրել՝ նկատի ունենալով «Իրավական ակտերի մասին» Հայաստանի Հանրապետության օրենքի 43-րդ հոդվածի 4-րդ մասի  պահանջները, որոնց համաձայն իրավական ակտը կարող է ընդունվել  ի կատարումն  կամ համաձայն նույն կամ ավելի բարձր իրավաբանական ուժ ունեցող իրավական ակտի: Այդ առումով նախագծի նախաբանից անհրաժեշտ է հանել «և հաշվի առնելով Հայաստանի Հանրապետության Շիրակի մարզի դատախազության միջնորդությունը» բառերը, քանի որ այդ դրույթները նախատեսված են նախագծի հիմնավորման մեջ:
2. Նախագծի 2-րդ կետն անհրաժեշտ է խմբագրել, մասնավորապես՝ «մեկամսյա» բառից առաջ անհրաժեշտ է լրացնել «սույն որոշումն ուժի մեջ մտնելուց հետո» բառերը:

3. Նախագիծն անհրաժեշտ է համաձայնեցնել Հայաստանի Հանրապետության ֆինանսների նախարարության և ՀՀ Շիրակի մարզպետի հետ՝ նկատի ունենալով «Իրավական ակտերի մասին» Հայաստանի Հանրապետության օրենքի 28-րդ և 31-րդ հոդվածների պահանջները:

	Ընդունվել է:

2. Ընդունվել է:

3. Ընդունվել է:


	Նախաբանը լրամշակվել է:

Նախագծի 2-րդ կետը լրացվել է: 

Նախագիծը ներկայացվել է համաձայնեցման:

















